
[bookmark: _Toc231564133]НЭГ. ЕРӨНХИЙ ЗҮЙЛ

Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төсөл нь Хууль тогтоомжийн тухай хуулийн 22 дугаар зүйлийн 22.1.2-т заасан хуулийн төслийн өөрчлөлт оруулах төрлөөр боловсруулагдсан бөгөөд мөн хуулийн 17 дугаар зүйлд заасны дагуу хуулийн төсөлд дүн шинжилгээ хийх, үр нөлөөг тооцож, давхардал, хийдэл, зөрчлийг арилгах, хуулийн зүйл заалтыг ойлгомжтой, хэрэгжих боломжтой байдлаар боловсруулах зорилгоор хуулийн төслийн үр нөлөөг үнэлэх судалгааг хийж гүйцэтгэлээ.
Хуулийн төслийн үр нөлөөг үнэлэх судалгааг Засгийн газрын 2016 оны 59 дүгээр тогтоолын 3 дугаар хавсралтаар баталсан “Хуулийн төслийн үр нөлөө тооцох аргачлал”[footnoteRef:1]-д заасны дагуу дараах үе шаттайгаар хийлээ. [1: Засгийн газрын 2016 оны 59 дүгээр тогтоолын 3 дугаар хавсралт] 


1. Шалгуур үзүүлэлтийг сонгох
2. Хуулийн төслөөс үр нөлөө тооцох хэсгээ тогтоох
3. Шалгуур үзүүлэлтэд тохирох шалгах хэрэгслийн дагуу үр нөлөөг тооцох
4. Үр дүнг үнэлэх, зөвлөмж өгөх.  
[bookmark: _Toc231564134]ХОЁР. ХУУЛИЙН ТӨСЛИЙН ҮР НӨЛӨӨГ ҮНЭЛЭХ ШАЛГУУР ҮЗҮҮЛЭЛТ
Үнэлгээний судалгааг хийж гүйцэтгэхдээ хуулийн төслийн зорилго, хамрах хүрээ, зохицуулах асуудлуудтай уялдуулан, аргачлалд заасны дагуу дараах 5 шалгуур үзүүлэлтийг сонголоо. Үүнд:

1. Зорилгод хүрэх байдал 			
2. Практикт хэрэгжих боломж
3. Ойлгомжтой байдал 
4. Харилцан уялдаа					 
		
“Зорилгод хүрэх байдал” гэсэн шалгуур үзүүлэлтийг Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төсөл (Цаашид “хуулийн төсөл” гэх) нь хуулийн төслийн үзэл баримтлал буюу хуулийн төслийг боловсруулах болсон үндэслэл, шаардлагад нийцсэн эсэх, мөн зорилгод хүрэх байдлыг тодорхойлж, чадахуйц заалт, зохицуулалтыг хуулийн төсөлд тусгасан эсэхийг тогтоох зорилгоор  сонгосон болно.

“Практикт хэрэгжих боломж” гэсэн шалгуур үзүүлэлтийн хүрээнд хуулийн төсөлд тусгасан дараах зохицуулалтууд нь практикт хэрэгжих боломжийг шалгахаар сонгож авав. Үүнд:
· [bookmark: _Hlk231221696]Даатгуулагчийн эрүүл мэнд, хөдөлмөрийн сэргээн засах үйлчилгээний хүрээг өргөжүүлэх талаар;
· Даатгуулагчийн тэтгэвэр, тэтгэмж тогтоохтой холбоотой хугацаа, үндэслэлийг тодорхой болгох талаар.
	“Ойлгомжтой байдал” гэсэн шалгуур үзүүлэлтийг хуулийн төслийг хэрэгжүүлэх хуулийн этгээд, хувь хүнд ойлгомжтой тодорхой байх, хуулийн төслийн бичвэр нь нэр томьёо, хэл зүй, найруулгын хувьд  Хууль тогтоомжийн тухай хуулийн холбогдох заалтууд, Засгийн газрын 2016 оны 59 дүгээр тогтоолын 2 дугаар хавсралтаар баталсан “Хууль тогтоомжийн төсөл боловсруулах аргачлал”-д заасан шаардлагыг хангасан эсэхийг шалгах үүднээс аль болох бүхэлд нь үнэлэхийг зорив.
“Харилцан уялдаа” гэсэн шалгуур үзүүлэлтийн хүрээнд хуулийн төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн эсэх, шинээр орсон зүйл, заалтууд нь бусад зүйл, заалттайгаа уялдаж байгаа эсэхийг үнэлэхээр зорьсон болно. 
[bookmark: _Toc231564135]ГУРАВ. ХУУЛИЙН ТӨСЛӨӨС ҮР НӨЛӨӨГ ҮНЭЛЭХ ХЭСГЭЭ ТОГТООСОН БАЙДАЛ
“Зорилгод хүрэх байдал” гэсэн шалгуур үзүүлэлтийн хүрээнд:
Нийгмийн даатгалын тогтолцооны тогтвортой байдлыг хангах, тэтгэвэр, тэтгэмж, төлбөр олгох харилцааг тодорхой болгох, даатгуулагчийн эрхийг хамгаалах, сангийн зарцуулалтыг оновчтой болгох зорилгоор хуулийн төслийн зорилго, зорилт, зохицуулалтууд нь хуулийн төслийн үзэл баримтлалд тусгасан үндэслэл, хэрэгцээ шаардлагад нийцэж байгаа эсэхэд харьцуулах байдлаар дүн шинжилгээ хийлээ. 
Хуулийн төсөлд үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх тогтолцоог бэхжүүлэн, хөдөлмөрийн аюулгүй байдлыг сайжруулсан ажил олгогчдыг эдийн засгийн урамшууллаар дэмжих эрх зүйн орчныг бүрдүүлэх чиглэлээр тодорхой зохицуулалтыг хуулийн төсөлд тусгасан байдлыг шалгаж үнэлнэ. Үүнд: 

1. Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээг сайжруулах;
2. Нэр томьёог салбарын хуультай нийцүүлэхтэй холбоотой өөрчлөлтийн талаар.
[bookmark: _Toc231564136]ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ
Хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар авч үзэв. 

	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангасан эсэхэд дүн шинжилгээ хийх,
Сонгосон зохицуулалт, арга хэмжээ зорилгод хүрэх боломжтой эсэхийг тодорхойлох

	2
	Практикт хэрэгжих боломж
	Хуулийн төслийн холбогдох зохицуулалт
	Хуулийн төслийг хэрэгжүүлэх субъект байгаа эсэх, дүн шинжилгээ хийх. Хуулийг хэрэгжүүлэх боломж, бололцоо (санхүү, хүний нөөц) эсэхийг судалж тодорхойлох

	3
	Ойлгомжтой байдал
	Хуулийн төсөл бүхэлдээ
	Хууль тогтоомжийн тухай хуулийн 28, 29 дүгээр зүйлд заасан шаардлагыг хангасан эсэх, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах.

	4
	Харилцан уялдаа
	Хуулийн төслийн зарим хэсэг
	Аргачлалын 4.10-т заасан стандарт асуултад хариулах замаар хуулийн төслийн уялдааг холбох


 
	Дээрх шалгуур үзүүлэлтэд тохирсон шалгах хэрэгслийн дагуу хуулийн төслийн үр нөлөөг дараах байдлаар үнэллээ.

[bookmark: _Toc231564137]1.“Зорилгод хүрэх байдал” шалгуур үзүүлэлтийн хүрээнд хийсэн үнэлгээ: 
[bookmark: _Hlk231750658]
Зорилт 1.Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээг сайжруулах талаарх үнэлгээ:

Хуулийн төслийн 13 дугаар зүйл “Үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээ”-д  үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх үйл ажиллагааны хүрээг өргөжүүлж, хөдөлмөрийн аюулгүй байдал, эрүүл ахуйн нөхцөлийг сайжруулах арга хэмжээ авч хэрэгжүүлсэн, шинэ техник, технологи, инновац нэвтрүүлсэн байгууллагын сайн туршлагыг түгээн дэлгэрүүлэх, түүнчлэн үйлдвэрлэлийн осол, мэргэжлээс шалтгаалсан өвчний шалтгаан, нөхцөлийг судлах, хөдөлмөрийн аюулгүй байдал, эрүүл мэндийн техникийн зохицуулалт боловсруулах, урьдчилан сэргийлэлтийн талаарх бодлого, шийдвэрийн хэрэгжилтийг үнэлэх судалгаа, эрдэм шинжилгээ, хяналт-шинжилгээ, эрсдэлийн үнэлгээ хийх арга хэмжээг хамруулсан байна.

Түүнчлэн, одоогийн мөрдөж буй хуулийн 13.2-т “Урьдчилан сэргийлэх арга хэмжээний зардлын төлбөр нь үйлдвэрлэлийн осол, мэргэжлээс шалтгаалсан өвчний даатгалын сангийн тухайн жилийн шимтгэлийн орлогын 2 хувиас багагүй байна.” гэж заасныг “Урьдчилан сэргийлэх арга хэмжээний зардлын төлбөр нь үйлдвэрлэлийн осол, мэргэжлээс шалтгаалсан өвчний даатгалын сангийн тухайн жилийн шимтгэлийн орлогын 3 хувиас хэтрэхгүй байна.” гэж өөрчилжээ.

Эдгээр зохицуулалт нь үйлдвэрлэлийн осол, мэргэжлээс шалтгаалсан өвчин үүссэний дараа нөхөн төлбөр олгох хандлагаас илүүтэйгээр эрсдэлийг урьдчилан тодорхойлох, шалтгаан, нөхцөлийг арилгах, ажлын байрны аюулгүй байдлыг сайжруулах, урьдчилан сэргийлэх тогтолцоог бэхжүүлэхэд чиглэж байна. Үүний үр дүнд үйлдвэрлэлийн осол, мэргэжлээс шалтгаалсан өвчний давтамж, хөдөлмөрийн чадвар алдалтын эрсдэл буурч, даатгуулагчийн эрүүл мэндийг хамгаалах, хөдөлмөрийн чадварыг хадгалах нөхцөл сайжрахын зэрэгцээ үйлдвэрлэлийн осол, мэргэжлээс шалтгаалсан өвчний даатгалын сангийн зарцуулалтын үр ашиг нэмэгдэхээр байна.

Иймд хуулийн төсөлд тусгасан зохицуулалт нь үйлдвэрлэлийн осол, мэргэжлээс шалтгаалсан өвчнөөс урьдчилан сэргийлэх арга хэмжээг боловсронгуй болгож, урьдчилан сэргийлэх тогтолцооны үр нөлөөг нэмэгдүүлэх замаар зорилгод хүрэхэд эерэг нөлөө үзүүлэхээр байна гэж үнэлэв.

[bookmark: _Hlk231753141]Зорилт 2.Нэр томьёог салбарын хуультай нийцүүлэхтэй холбоотой өөрчлөлтийн талаарх үнэлгээ:

Хуулийн төсөлд Дөрөвдүгээр бүлгийн гарчгийг “Эрүүл мэндийн нөхөн сэргээлт” гэснийг “Даатгуулагчийн эрүүл мэнд, хөдөлмөрийн сэргээн засалт” гэж, 14 дүгээр зүйлийн гарчгийг “Эрүүл мэндийн нөхөн сэргээлтийн зардлын төлбөр” гэснийг “Эрүүл мэнд, хөдөлмөрийн сэргээн засах зардлын төлбөр” гэж тус тус өөрчилсөн байна. Энэхүү өөрчлөлтөөр даатгуулагчид үзүүлэх үйлчилгээ нь зөвхөн эрүүл мэндийн нөхөн сэргээлтээр хязгаарлагдахгүй бөгөөд хөдөлмөрийн чадвар алдалтын дараах хөдөлмөрийн сэргээн засалт, ажил хөдөлмөрт эргэн орох боломжийг дэмжих үйл ажиллагааг хамруулах эрх зүйн үндэс бүрдэж байна.

Мөн хуулийн холбогдох заалтууд дахь “протез” гэсэн нэр томьёог “эмнэлгийн хэрэглэгдэхүүн” болгон өөрчилснөөр Эм, эмнэлгийн хэрэгслийн тухай хуультай нэр томьёоны хувьд нийцэж, зөвхөн хиймэл эрхтэн төдийгүй ортез, туслах хэрэгсэл болон эмнэлгийн зориулалттай бусад хэрэглэгдэхүүнийг хамруулан санхүүжүүлэх боломж бүрдэнэ. 

Дээрх өөрчлөлтүүд нь холбогдох хууль тогтоомжийн нэр томьёоны уялдаа холбоог сайжруулах, хууль хэрэглээний ойлгомжтой байдлыг нэмэгдүүлэхэд чиглэсэн байна.

Иймд хуулийн төсөлд тусгасан зохицуулалт нь нэр томьёог салбарын хууль тогтоомжтой нийцүүлэх, үйлчилгээний агуулга, хамрах хүрээг боловсронгуй болгох замаар зорилгод хүрэхэд эерэг нөлөө үзүүлэхээр байна гэж үнэлэв.

[bookmark: _Toc231564138][bookmark: _Hlk231750647]2. “Практикт хэрэгжих боломж” шалгуур үзүүлэлтийн хүрээнд хийсэн үнэлгээ:

Энэ шалгуур үзүүлэлтийн хүрээнд дараах үзүүлэлтийг сонгон үнэлэхийг зорьсон.
1/Даатгуулагчийн эрүүл мэнд, хөдөлмөрийн сэргээн засах үйлчилгээний хүрээг өргөжүүлэх талаарх үнэлгээ:
[bookmark: _Hlk197613319]Одоогийн мөрдөж буй хуулийн 14.1 дэх хэсэгт үйлдвэрлэлийн осол, мэргэжлээс шалтгаалсан өвчний улмаас хөдөлмөрийн чадвараа алдсан даатгуулагчид олгох эрүүл мэндийн нөхөн сэргээлтийн зардлын төлбөрийг зохицуулсан бөгөөд протез, ортопедийн хэрэгсэл, сэргээн засах болон сувиллын тусламж үйлчилгээ, унааны зардлыг санхүүжүүлэхээр тусгасан байна. Тухайлбал,  “14.1.1.хөдөлмөрийн чадварыг нөхөн сэргээхтэй холбогдсон протез, ортопедийн;” гэж, “14.1.2.сэргээн засах болон сувиллын тусламж, үйлчилгээний;”, “14.1.3.сэргээн засах төв болон сувилалд ирэх, буцах унааны.” гэж тус тус заасан.

Хуулийн төсөлд үйлдвэрлэлийн осол, мэргэжлээс шалтгаалсан өвчний даатгалын сангаас санхүүжүүлэх үйлчилгээний төрлийг өргөжүүлж, мэргэжлээс шалтгаалсан өвчний онош баталгаажуулах болон хөдөлмөрийн чадвар алдалтыг тогтоохтой холбоотой эмнэлгийн үзлэг, шинжилгээний зардал, хөдөлмөрийн нөхцөлийн хэмжилт, лабораторийн шинжилгээний зардал, хөдөлмөрийн чадвар алдсан даатгуулагчид үзүүлэх хөдөлмөрийн сэргээн засах үйлчилгээний зардал, түүнчлэн хөдөлмөрийн чадварыг хадгалах, сэргээн засах төлөвлөгөө боловсруулах, эмчилгээ, сувилгааны хэрэгцээг тодорхойлох, үр дүнг хянах эмнэлгийн хяналтын үзлэг, шинжилгээний зардлыг санхүүжүүлэх зохицуулалтыг шинээр тусгасан байна. Үүнд:

	14.1.4.мэргэжлээс шалтгаалсан өвчний онош баталгаажуулах, хөдөлмөрийн чадвар алдалтыг тогтоохтой холбоотой эмнэлгийн үзлэг, шинжилгээний;
14.1.5.хордлого, мэргэжлээс шалтгаалсан өвчний шалтгаан, онош баталгаажуулахтай холбоотой хөдөлмөрийн нөхцөлийг судлан тогтоох хэмжилт, лабораторийн шинжилгээний;
14.1.6.хөдөлмөрийн чадвар алдсан даатгуулагчид үзүүлэх хөдөлмөрийн сэргээн засах үйлчилгээний;
14.1.7.даатгуулагчийн хөдөлмөрийн чадварыг хадгалах, сэргээн засах төлөвлөгөө боловсруулах, эмчилгээ, сувилгааны хэрэгцээг тодорхойлох, үр дүнг хянахад чиглэсэн эмнэлгийн хяналтын үзлэг, шинжилгээний.



Эдгээр зохицуулалтыг хэрэгжүүлэхэд нийгмийн даатгалын байгууллага, эрүүл мэндийн байгууллага, хөдөлмөрийн аюулгүй байдал, эрүүл ахуйн асуудал хариуцсан байгууллагуудын хамтын ажиллагааг уялдуулснаар илүү үр дүнтэй хэрэгжүүлэх боломжтой юм.
Мөн хөдөлмөрийн сэргээн засах үйлчилгээ үзүүлэхтэй холбоотой шалгуур, үйлчилгээний төрөл, санхүүжилтийн хэмжээ, үйлчилгээ үзүүлэгч байгууллагад тавих шаардлагыг нарийвчлан тогтоож шинэчлэх шаардлага үүсэх боловч уг зохицуулалтыг хэрэгжүүлэхэд шинэ байгууллага байгуулах, байгууллагын чиг үүргийг өөрчлөх шаардлага үүсэхгүй байна.
Түүнчлэн үйлдвэрлэлийн осол, мэргэжлээс шалтгаалсан өвчний даатгалын сангийн орлого, зарлагын өнөөгийн нөхцөл байдал, сангийн санхүүгийн чадавхыг харгалзан үзвэл дээрх үйлчилгээг үзүүлэх санхүүгийн боломжтой гэж үзэж байна.
Иймд хуулийн төсөлд тусгасан зохицуулалт нь шаардлагатай журам, зохион байгуулалтын арга хэмжээг авч хэрэгжүүлсэн нөхцөлд практикт хэрэгжих боломжтой байна гэж үнэлэв.

2/Даатгуулагчийн тэтгэвэр, тэтгэмж тогтоохтой холбоотой хугацаа, үндэслэлийг тодорхой болгох талаарх үнэлгээ: 

Хуулийн төсөлд хөдөлмөрийн чадвар түр алдсаны тэтгэмж бодох нэг өдрийн дундаж цалин хөлсийг тодорхойлох аргачлалыг илүү тодорхой болгож, “Энэ хуулийн 9.3-т заасны дагуу тооцсон сарын дундаж цалин хөлс, түүнтэй адилтгах орлогыг 21-д хувааж хөдөлмөрийн чадвар түр алдсаны тэтгэмж бодох нэг өдрийн дундаж цалин хөлсийг тодорхойлно.” гэсэн тайлбарыг шинээр тусгасан байна.

Мөн Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн 5 дугаар зүйлийн 5.4.1 дэх заалтын “өмнөх” гэсний дараа “сүүлийн” гэж нэмснээр хугацаатай холбоотой зохицуулалтын агуулгыг илүү тодорхой болгожээ.

Эдгээр өөрчлөлт нь нийгмийн даатгалын байгууллагын одоо мөрдөж буй тэтгэвэр, тэтгэмж тогтоох үйл ажиллагааны үндсэн процесс, зохион байгуулалт, мэдээллийн системд өөрчлөлт оруулах шаардлага үүсгэхгүй байна. Харин хууль хэрэглээний явцад үүсэж болзошгүй тайлбарын зөрүүг арилгаж, шийдвэр гаргах ажиллагаанд баримтлах үндэслэлийг илүү тодорхой болгох ач холбогдолтой.

Иймд хуулийн төсөлд тусгасан зохицуулалт нь нийгмийн даатгалын байгууллагын одоогийн үйл ажиллагааны тогтолцооны хүрээнд нэмэлт санхүүгийн болон зохион байгуулалтын хүндрэл үүсгэхгүйгээр практикт хэрэгжих боломжтой байна гэж үнэлэв.
[bookmark: _Toc231564139]	3.“Ойлгомжтой байдлыг судлах” шалгуур үзүүлэлтийн хүрээнд хийсэн үнэлгээ:

Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн төсөлд нэмэлт, өөрчлөлт оруулах тухай хуулийн төсөл нь Хууль тогтоомжийн тухай хуулийн 24.5.1-д зааснаар хуульд нэмэлт, өөрчлөлт орж байгаа тул Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан  эсэхийг хянах байдлаар үнэлгээ  хийлээ. 

 Бие даасан санаа бүрийг тусгай зүйлд тусгаж, заалт нь нэг өгүүлбэрээр илэрхийлэгдсэн, төслийн бүтэц нь Хууль тогтоомжийн тухай хуулийн 28.3-т заасанд нийцсэн байна.  Хуулийн төслийг бүхэлд нь Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараах асуултад хариулт өгөх замаар шалгалаа. 

Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн төсөлд нэмэлт, өөрчлөлт оруулах тухай хуулийн төсөл нь Хууль тогтоомжийн тухай хуулийн 24.1 дэх хэсэгт зааснаар нийгмийн харилцааны эрх зүйн зохицуулалтыг нарийвчлан тухайн хуульд нэмэлт оруулах хуулиар зохицуулж байгаа тул Хууль тогтоомжийн тухай хуулийн 29 дүгээр зүйлд заасан хууль тогтоомжийн төслийн эх бичвэрийн агуулгад тавих нийтлэг шаардлага, 30 дугаар зүйлд заасан хуулийн төслийн хэл зүй, найруулгад тавих нийтлэг шаардлагад нийцүүлэн боловсруулсан эсэхийг дараах асуултад хариулт өгөх замаар шалгалаа. 

	Хууль тогтоомжийн тухай хуулийн 29 дүгээр зүйлд заасан Хуулийн төслийн эх бичвэрийн агуулгад тавих нийтлэг шаардлага

	Хууль тогтоомжийн тухай хуулийн зохицуулалт
	Шаардлага хангасан эсэх

	29.1.1.Монгол Улсын Үндсэн хууль, Монгол Улсын олон улсын гэрээнд нийцсэн, бусад  хууль, үндэсний аюулгүй байдлын үзэл баримтлал, Монгол Улсын урт хугацааны хөгжлийн бодлоготой уялдсан байх;
	Шаардлага хангасан.

	29.1.2.тухайн хуулиар зохицуулах нийгмийн харилцаанд хамаарах асуудлыг бүрэн тусгасан байх;
	Шаардлага хангасан.

	29.1.3.тухайн хуулиар зохицуулах нийгмийн харилцааны хүрээнээс хальсан асуудлыг тусгахгүй байх;
	Шаардлага хангасан.

	29.1.4.тухайн хуулиар зохицуулах нийгмийн харилцаанд үл хамаарах хуульд нэмэлт, өөрчлөлт оруулах буюу хүчингүй болсонд тооцох тухай заалт тусгахгүй байх;
	Шаардлага хангасан.

	29.1.5.зүйл, хэсэг, заалт нь хоорондоо зөрчилгүй байх;
	Шаардлага хангасан.

	29.1.6.хэм хэмжээ тогтоогоогүй, тунхагласан шинжтэй буюу нэг удаа хэрэгжүүлэх заалт тусгахгүй байх;
	Шаардлага хангасан.

	29.1.7.бусад хуулийн заалтыг давхардуулан заахгүйгээр шаардлагатай бол түүнийг эш татах, энэ тохиолдолд эшлэлийг тодорхой хийж, хуулийн нэр болон хэвлэн нийтэлсэн албан ёсны эх сурвалжийг бүрэн гүйцэд заасан байх;
	Шаардлага хангасан.

	29.1.8.тухайн хуулиар зохицуулах нийгмийн харилцаа, хуулийн үйлчлэх хүрээ, эрх зүйн харилцаанд оролцогч хүн, хуулийн этгээдийн эрх, үүрэг, зохицуулалтад удирдлага болгох зарчим, харгалзан үзэх нөхцөл байдал, нийтийн эрх зүйн этгээдийн чиг үүрэг, эрх хэмжээ, тэдгээрийг биелүүлэх журмыг тусгасан байх.
	Шаардлага хангасан.

	29.2.Хуулийн төсөлд шаардлагатай тохиолдолд эрх зүйн хэм хэмжээг зөрчсөн этгээдэд хүлээлгэх хариуцлага, хуулийн хүчин төгөлдөр болох хугацаа, хууль буцаан хэрэглэх тухай заалт, хуулийг дагаж мөрдөх журмын зохицуулалт, бусад хуулийн зүйл, хэсэг, заалтыг хүчингүй болсонд тооцох, зарим үг, өгүүлбэр, тоо, тэмдэгт хасах талаар тусгана.
	Шаардлага хангасан.

	29.3.Шаардлагатай тохиолдолд бусад хуульд нэмэлт, өөрчлөлт оруулах болон хууль хүчингүй болсонд тооцох тухай дагалдах хуулийн төслийг боловсруулна.
	Шаардлагагүй.

	29.4.Энэ хуулийн 14.5-д зааснаас бусад хуулийн төслийг дагалдуулан анхдагч болон шинэчилсэн найруулгын төслийг өргөн мэдүүлэхийг хориглоно.
	Шаардлагагүй.

	Хууль тогтоомжийн тухай хуулийн 30 дугаар зүйлд заасан Хуулийн төслийн хэл зүй, найруулгад тавих нийтлэг шаардлага

	30.1.1.Монгол Улсын Үндсэн хууль, бусад хуульд хэрэглэсэн нэр томьёог хэрэглэх;
	Шаардлага хангасан

	30.1.2.нэг нэр томьёогоор өөр өөр ойлголтыг илэрхийлэхгүй байх;
	Шаардлага хангасан

	30.1.3.үг хэллэгийг монгол хэл бичгийн дүрэмд нийцүүлэн хоёрдмол утгагүй товч, тодорхой, ойлгоход хялбараар бичих;
	Шаардлага хангасан

	30.1.4.хүч оруулсан нэр томьёо хэрэглэхгүй байх;
	Шаардлага хангасан

	30.1.5.жинхэнэ нэрийг ганц тоон дээр хэрэглэх.
	Шаардлага хангасан



[bookmark: _Toc231564140]4.“Харилцан уялдаа” шалгуур үзүүлэлтийн хүрээнд хийсэн үнэлгээ

Хууль тогтоомжийн төслийн үр нөлөөг үнэлэх аргачлалын 4.10-д заасны дагуу хуулийн төслийн уялдаа холбоог дараах асуултад хариулт өгөх замаар шалгалаа.

	Хууль тогтоомжийн төслийн үр нөлөөг үнэлэх аргачлалын 4.10-д заасан Хуулийн төслийн уялдаа холбоог тогтооход тавих нийтлэг шаардлага

	Шаардлага
	Шаардлага хангасан эсэх

	4.10.1.хуулийн төслийн зохицуулалт тухайн хуулийн зорилттой нийцэж байгаа эсэх;
	тийм

	4.10.2.хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх;
	-

	4.10.3.хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх;
	тийм

	4.10.4.хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх;
	тийм

	4.10.5.хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх;
	үгүй

	4.10.6.хуулийн төслийг хэрэгжүүлэх этгээдийг тодорхой тусгасан эсэх;
	тийм

	4.10.7.хуулийн төсөлд шаардлагатай зохицуулалтыг орхигдуулсан эсэх;
	үгүй

	4.10.8.хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх;
	үгүй

	4.10.9.төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх;
	үгүй

	4.10.10.татварын хуулиас бусад хуулийн төсөлд албан татвар, төлбөр, хураамж тогтоосон эсэх;
	Хуулийн төсөлд татвар, төлбөр хураамжийн асуудал тусгагдаагүй.

	4.10.11.тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн тухай хуульд тусгасан эсэх;
	Хуулийн төсөлд аж ахуйн үйл ажиллагааны тусгай зөвшөөрөлтэй холбоотой зохицуулалт тусгагдаагүй.

	4.10.12.Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх;
	үгүй

	4.10.13.хуулийн төслийн зүйл, заалт жендэрийн эрх тэгш байдлыг хангасан эсэх;
	Хуулийн төсөл нь жендэрийн эрх тэгш байдлын асуудлыг хөндөөгүй.

	4.10.14.хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх;
	үгүй

	4.10.15.хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх;
	үгүй

	4.10.16.хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	тийм



[bookmark: _Toc231564141]ТАВ.ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
Энэхүү үр нөлөөг тооцох үнэлгээг Гэр бүл, хөдөлмөр, нийгмийн хамгааллын яамнаас боловсруулсан “Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах хууль”-ийн төсөл, хуулийн төслийн үзэл баримтлалын хүрээнд хийлээ.

[bookmark: _Hlk231113966] “Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах хууль”-ийн төсөлд үйлдвэрлэлийн осол, мэргэжлээс шалтгаалсан өвчний даатгалын тогтолцооны эрх зүйн зохицуулалт боловсронгуй болж, даатгуулагчийн эрүүл мэнд, хөдөлмөрийн чадварыг сэргээх үйлчилгээний хүрээ өргөжнө. Мөн мэргэжлээс шалтгаалсан өвчнийг эрт илрүүлэх, урьдчилан сэргийлэх, оношлох тогтолцоо сайжирч, хөдөлмөрийн аюулгүй байдлыг сайжруулсан ажил олгогчдыг эдийн засгийн урамшууллаар дэмжих эрх зүйн орчныг бүрдүүлж нийгмийн даатгалын сангийн хөрөнгийг илүү үр ашигтай, зорилтот байдлаар ашиглах нөхцөл бүрдэх зэрэг нь үйлдвэрлэлийн осол, мэргэжлээс шалтгаалсан өвчний даатгалын санг зохистой хэмжээнд хадгалахад эерэг нөлөөтэй гэж үзэв.
Хуулийн төсөлд сонгож үнэлсэн шалгуур үзүүлэлт бүрээр дүгнэлт хийж, зөвлөмж боловсрууллаа.


Дүгнэлт: 

Зорилгод хүрэх байдал: Хуулийн төслийн зохицуулалт нь хуулийн төслийг боловсруулах болсон хэрэгцээ шаардлага, үндэслэлүүдтэй нийцсэн, үзэл баримтлалаар тодорхойлсон зорилгыг бүрэн илэрхийлж чадсан эсэхэд, мөн хуулийн төслийн зорилгыг уг хуулийн бусад зохицуулалтууд хангаж, илэрхийлж чадахаар бүрэн гүйцэд томьёологдсон эсэхэд үнэлгээ хийж, дараах дүгнэлтэд хүрсэн. Зорилт 1-4-ийг  хангахад чиглэгдсэн зохицуулалтууд нь хуулийн төсөлд тусгагдсан бөгөөд зорилгод хүрэх боломжтой байдлаар томьёологдсон гэж дүгнэж байна. Үйлдвэрлэлийн осол, мэргэжлээс шалтгаалсан өвчний даатгалын тогтолцооны эрх зүйн зохицуулалт боловсронгуй болж, тэтгэмж тооцох аргачлал тодорхой болно. Мэргэжлээс шалтгаалсан өвчний оношилгоо, хөдөлмөрийн сэргээн засах үйлчилгээ, эмнэлгийн хэрэглэгдэхүүний санхүүжилтийн хүрээ өргөжин даатгуулагчийн хамгаалалт сайжирна. Урьдчилан сэргийлэх үйл ажиллагаа, судалгаа, эрсдэлийн үнэлгээний эрх зүйн үндэс тодорхой болж даатгуулагч төвтэй тогтолцоог бэхжүүлнэ гэж дүгнэлээ.

Практикт хэрэгжих боломж гэсэн шалгуур үзүүлэлтээр: Сонгож авсан зохицуулалтын хувьд авч үзэхэд Хуулийн төслийн 1 дүгээр зүйлээр нэмэхээр тусгасан зохицуулалтын практик хэрэгжих боломжийн үнэлгээ нь Хуулийн төсөлд мэргэжлээс шалтгаалсан өвчний онош баталгаажуулах үзлэг, шинжилгээ, хөдөлмөрийн нөхцөлийн хэмжилт, лабораторийн шинжилгээ, хөдөлмөрийн сэргээн засах үйлчилгээ болон эмнэлгийн хяналтын үзлэгийг үйлдвэрлэлийн осол, мэргэжлээс шалтгаалсан өвчний даатгалын сангаас санхүүжүүлэх зохицуулалтыг тусгасан нь одоо үйл ажиллагаа явуулж байгаа эрүүл мэндийн болон нийгмийн даатгалын байгууллагын тогтолцоонд тулгуурлан хэрэгжих боломжтой байна.

Уг зохицуулалт нь шинээр байгууллага байгуулах, бүтэц орон тоо нэмэгдүүлэх шаардлага үүсгэхгүй бөгөөд үйлдвэрлэлийн осол, мэргэжлээс шалтгаалсан өвчнийг эрт илрүүлэх, оношлох, хөдөлмөрийн чадвар алдалтыг бууруулах, хөдөлмөрийн чадвар алдсан даатгуулагчийн сэргээн засах үйлчилгээний хүртээмжийг нэмэгдүүлэхэд чиглэж байна.

Иймд энэхүү зохицуулалт нь практикт хэрэгжих боломжтой бөгөөд даатгуулагчийн эрүүл мэнд болон хөдөлмөрийн чадварыг сэргээх үйлчилгээний чанар, хүртээмжийг дээшлүүлэх бодит үр нөлөөтэй гэж үзэв.

Хуулийн төслийн 2 дугаар зүйлээр 5 дугаар зүйлийн 5.4.1 дэх заалтын “өмнөх” гэсний дараа “сүүлийн” гэж нэмж байгаа нь тэтгэвэр тогтоох сарын дундаж цалин хөлс, түүнтэй адилтгах орлогыг тодорхойлох хугацааны ойлголтыг нэг мөр болгох зорилготой зохицуулалт юм. Энэхүү өөрчлөлт нь шинээр эрх, үүрэг бий болгохгүй боловч даатгуулагчийн хөдөлмөрийн чадвар алдахын өмнөх сүүлийн 12 сарын орлогыг үндэслэн тооцох зохицуулалтыг илүү тодорхой болгож, хуулийг хэрэглэх явцад нийгмийн даатгалын байгууллага болон даатгуулагчийн хооронд үүсэж болох тайлбар, хэрэглээний зөрүү, маргааныг бууруулах ач холбогдолтой. Иймд уг нэмэлт нь нэмэлт зардал, зохион байгуулалтын өөрчлөлт шаардахгүйгээр хэрэгжих боломжтой бөгөөд хуулийн хэрэгжилтийн тодорхой байдал, эрх зүйн ойлгомжтой байдлыг сайжруулах практик ач холбогдолтой гэж дүгнэв.

Хуулийн төслийн 3 дугаар зүйлээр Даатгалын тогтолцоог урьдчилан сэргийлэх, сэргээн засах, судалгаанд суурилсан чиглэлээр хөгжүүлэх нь урт хугацаанд үр өгөөжтэй. Гэвч судалгаа, сургалт, сэргээн засах үйлчилгээний дэд бүтэц, хүний нөөц, санхүүжилт шаардлагатай тул бүрэн хэрэгжилт нь үе шаттай явагдах боломжтой гэж дүгнэв.

Хуулийн төслийн 4 дүгээр зүйлээр Нэр томьёог салбарын хууль тогтоомжтой нийцүүлэх, үйлчилгээний хамрах хүрээг өргөжүүлэх, даатгуулагч төвтэй сэргээн засах тогтолцоог бэхжүүлэх зохицуулалт нь практикт хэрэгжүүлэхэд хүндрэл багатай. Шинэ санхүүгийн томоохон ачаалал үүсгэхгүйгээр эрх зүйн уялдаа холбоо, үйлчилгээний чанарыг сайжруулах боломжтой.

Хуулийн төслийн дээрх зохицуулалтууд нь нийтдээ практикт хэрэгжих боломжтой бөгөөд үйлдвэрлэлийн осол, мэргэжлээс шалтгаалсан өвчний даатгалын тогтолцоог урьдчилан сэргийлэх, сэргээн засах, даатгуулагч төвтэй чиглэлд хөгжүүлэхэд чиглэсэн байна. 

Ойлгомжтой байдал: Хуулийн  төслийн зохицуулалт түүнийг хэрэглэх, хэрэгжүүлэх субъектүүдийн хувьд ойлгомжтой логик дараалалтайгаар боловсруулсан эсэхийг шалгасны үндсэн дээр дүгнэхэд Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг бүтэц, хэлбэрийн болон агуулгын хувьд хангасан байна. 

Харилцан уялдаа: Хуулийн төслийн зүйл, заалт өөр хоорондоо болон хүчин төгөлдөр үйлчилж байгаа бусад хууль тогтоомжтой нийцсэн эсэх үнэлгээг Хууль тогтоомжийн төслийн үр нөлөөг үнэлэх аргачлалд заасан асуултад хариулах байдлаар шалгасан. Хуулийн төсөл нь Монгол Улсын Үндсэн хууль, Хөдөлмөрийн тухай хууль, Нийгмийн даатгалын ерөнхий хууль, Нийгмийн даатгалын сангаас олгох тэтгэмжийн тухай хууль, Хөдөлмөрийн аюулгүй байдал, эрүүл мэндийн тухай хуулийн шинэчилсэн найруулга зэрэг хуулиудтай холбоотой, уялдах шаардлагатай зүйл заалт нь хуулийн төслийн холбогдох зүйл, заалттай уялдаатай, нийцэлтэй байна гэж үнэлсэн. 

Зөвлөмж: 

Хуулийн төслийн зарим зохицуулалтыг тодорхой болгох, холбогдох хуульд нийцүүлэх, зарим зохицуулалтыг өөрчлөх зэргээр хуулийн төслийг хуулийн төслийн давхардал, хийдэл, зөрчлийг арилгах улмаар хуулийн төслийг боловсронгуй болгох, чанарыг сайжруулах зорилгоор дараах зөвлөмжийг хууль санаачлагчид өгч байна.  

1. Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуулийн 13 дугаар зүйлийн 13.2 дахь хэсгийн “2 хувиас багагүй” гэснийг “3 хувиас хэтрэхгүй” гэж өөрчилсөн нь зөвхөн хувь хэмжээг өөрчилж байгаа мэт боловч сангийн хөрөнгийг зарцуулах эрх зүйн зарчимд томоохон өөрчлөлт авчирч байгаа тул зохицуулалтыг тооцоо, судалгаанд үндэслэн хийх;

2. Хуулийн төслийн үр нөлөөг үйлдвэрлэлийн осол, мэргэжлээс шалтгаалсан өвчний даатгалын тогтолцоог илүү урьдчилан сэргийлэх, сэргээн засах, шинжлэх ухаан, судалгаанд суурилсан чиглэлд хөгжүүлж, даатгуулагчийн эрүүл мэнд болон хөдөлмөрийн чадварыг сэргээх үйлчилгээний хүрээг өргөжүүлэхийн зэрэгцээ сангийн зарцуулалтыг оновчтой тодорхойлоход чиглүүлэх.


[bookmark: _Toc231564142]АШИГЛАСАН МАТЕРИАЛ:


1. Нийгмийн даатгалын ерөнхий хуульд нэмэлт, өөрчлөлт оруулах тухай хуулийн үзэл баримтлал, Нийгмийн даатгалын сангаас олгох үйлдвэрлэлийн осол, мэргэжлээс шалтгаалсан өвчний тэтгэвэр, тэтгэмж, төлбөрийн тухай хуульд нэмэлт, өөрчлөлт оруулах тухай хуулийн төсөл, дэлгэрэнгүй танилцуулга

2. "Алсын хараа-2050" Монгол Улсын урт хугацааны хөгжлийн бодлого

3. Монгол Улсын Засгийн газрын 2024-2028 оны үйл ажиллагааны хөтөлбөр

4. Нийгмийн даатгалын сангийн статистикийн эмхэтгэлүүд

